                                                    ფუტკრის რძე  -  სამეფო პროდუქტი  (Royal jelly)          
    სადედე ფუტკრის რძე - ყველაზე საოცარი პროდუქტია მათ შორის, რაც კი ფუტკარს შეუქმნია. მისი უნიკალურობა მის შემადგენლობაში მდგომარეობს: ცილები 30%, ცხიმები 55%, ნახშირწყლები 17% და 1% მინ. ნივთიერებები. ასეთი დაბალანსებული სხვა პროდუქტი ბუნებაში არ არსებობს.  სადედე ფუტკრის რძის ცილები, რომელიც 22 ამინომჟავას შეიცავს, მათ შორის 20 შეუცვლელს, ადამიანის სისხლის პლაზმის ანალოგიურია, რაც განაპირობებს მის 100% შეთვისებას. გარდა ამასა იგი თითქმის ყველა ვიტამინსაც შეიცავს. მას ანტიბაქტერიული, ანტივირუსული და ანტირადიაციული მოქმედება აქვს. ასევე ასტიმულირებს ზრდის პროცესებს და არეგულირებს ნივთიერებათა ცვლას. დედა ფუტკრის რძე ადამიანების სამკურნალოდ უხსოვარი დროიდან გამოიყენება. ითვლებოდა პანაცეად და სამეფო ჟელეს (Royal jelly)  უწოდებდნენ.
     სადედე ფუტკრის რძეს ჰიპოფარინგიალური ჯირკვლების მეშვეობით მუშა ფუტკრები გამოიმუშავებენ.  ხოლო დედა ფუტკარი ამით მთელი ცხოვრების მანძილზე იკვებება.  სწორედ ამ საკვების დამსახურებაა, რომ დედა ფუტკარი  3–7 წელი ცხოვრობს.  სიცოცხლის ასეთი ხანგრძლივობა 40–ჯერ აღემატება მუშა ფუტკრისას, რომელიც საშუალოდ 40 დღე ცოცხლობს. დედა ფუტკარის მოვალეობა, რომელიც რძის გარდა სხვას არაფერს ჭამს,  დღეში 1500–2000 კვერცხის დადებაა. ეს კი ასჯერ მეტია მის წონაზე.
      თაფლის კომპოზიციები დედა ფუტკრის რძით აღადგენენ სასქესო ორგანოების მიერ ჰორმონების გამომუშავებას. როგორც ყველა სრულყოფილი საკვები  პროდუქტი დედა ფუტკრის რძე შეიცავს წყალს, ცხიმებს, ცილებს, ნახშირწყლებს, 100 მეტ მინერალურ ნივთიერებას და ვიტამინებს. შეიცავს 29 ამინომჟავას, მათგან ყველა შეუცვლელს. მინერალებიდან K(განსაკუთრებით დიდი რაოდენობით), Ca, Na, Zn, Fe, Cu, Mn. ვიტამინებიდან შეიცავს: ტიამინს B1, რიბოფლავინს B2, პანტოტენის მჟავას  B3, პირიდოქსინს B6, ნიაცინს PP,  ბიოტინს H, ფოლიუმის მჟავას. ამის გარდა რძეში აღმოჩენილია ინსულინის მსგავსი ნივთიერება, ჰეტეროციკლური ნივთიერებები: ბიოპტერინი და ნეოპტერინი, თავისუფალი ნუკლეოტიდები და  ნუკლეინის მჟავები, აცეტილქოლინი. ვრცელი ვიტამინო-მინერალური კომპლექსის წყალობით, დედა ფუტკრის რძე საუკეთესო ბიოსტიმულატორია, არეგულირებს ნივთიერებათა ცვლის პროცესებს, აძლიერებს ფერმენტულ აქტიურობას, აუმჯობესებს ქსოვილების კვებას, ხსნის ანგიოსპაზმს, ამცირებს ქოლესტერინისა და ტრიგლიცერიდების შემცველობას სისხლში, არის საუკეთესო ადაპტოგენი, ზრდის ორგანიზმის ტოლერანტობას ფიზიკური და ფსიქიური დატვირთების მიმართ. ეს პროდუქტი ასტიმულირებს მთელი ენდოკრინული სისტემის (ჰიპოტალამუსი–ჰიპოფიზი –თირკმელზედა ჯირკვლის სისტემა) გამართულ მუშაობას. აქვს გამოხატული იმუნომოდულატორული  თვისებები. ასევე ძალზე სასარგებლოა ვიცოდეთ რა ფარმაკოლოგიურ მოქმედებას ახდენს ფუტკრის რძე, რომელიც ცნობილია თანამედროვე მედიცინისათვის. ნატურალური ფუტკრის რძე:  აუმჯობესებს მხედველობას, მეხსიერებას, ახდენს შიგა სეკრეციის ჯირკვლების ფუნქციის სტიმულირებას, აახალგაზრდავებს ორგანიზმს, ხელს უშლის ყოველგვარი სიმსივნეების და  ანთებითი პროცესების წარმოქმნას. ამცირებს შაქრების დონეს სისხლში, ორგანიზმზე ახდენს ბაქტერიოციდულ და ანტივირუსულ ზემოქმედებას, აუმჯობესებს საჭმლის მომნელებელ ფუნქციას, ახდენს სისხლის არტერიული წნევის რეგულირებას,  ასუსტებს რადიოაქტიური გამოსხივების შედეგად მიღებულ მავნე ზემოქმედებას, აჩქარებს ორგანიზმიდან მავნე შხამების გამოდვნას, ახდენს ანტისპაზმურ ზემოქმედებას, აუმჯობესებს იმუნურ სისტემას, აჩქარებს ბავშვების ზრდის პროცესს და სხვა.
  გამოკვლევებმა გვიჩვენა, რომ ადამიანის სხეულში ფუტკრის რძე ანახლებს სისხლს. კერძოდ, ადამიანის სისხლის ჰემოგლობინის რაოდენობა იზრდება და ხდება მისი განახლება. ჰემოგლობინი არის სისხლის ის ნაწილაკები, რომლებსაც გადააქვს ჟანგბადი სასუნთქი ორგანოებიდან ქსოვილებამდე და ქსოვილებიდან გადააქვს ნახშირორჟანგის გაზი სასუნთქ ორგანოებამდე. ჰემოგლობინის განახლება აუცილებელია, რაგდან ორთოგენეზის პროცესში ის განიცდის გადაგვარებას და მას აღარ შეუძლია შეასრულოს ჟანგბადის გადატანა. გარდა ჰემოგლობინის განახლებისა ფუტკრის რძე წმინდავს სისხლს ქოლესტერინისაგან,  ეს  იწვევს სისხლძარღვების და კაპილარების გასუფთავებას, რაც ხელს უშლის უჯრედების დაღუპვას და ნაოჭების წარმოქმნას ანუ ხელს უწყობს გაახალგაზრდავების პროცესს.
    
    სადედე ფუტკრის რძის მოხმარების მიხედვით იაპონია ლიდერობს. ეს ქვეყანა ონკოლოგიური დაავადებების ყველაზე დაბალი და სიცოცხლის უნარიანობის ყველაზე მაღალი მაჩვენებლით გამოირჩევა, მიუხედავად ამ ქვეყნის ტერიტორიის ძლიერი რადიაქტიული და ელექტრო-მაგნიტური დაბინძურებისა.


                                             ფუტკრის რძე გამოიყენება შემდეგ  დაავადებათა სამკურნალოდ:
    იმუნიტეტის ასამაღლებლად, ანემია, არითმია, უშვილობა, გინეკოლოგიური დაავადებანი, მენსტრუაციული ფუნქციის დარღვევები, კლიმაქსური სინდრომი, იმპოტენცია, წინამდებარე ჯირკვლის ადენომა, ქრონიკული პროსტატიტი, გლაუკომა, კატარაქტა, კონიუნქტივიტი, მიკრობული კერატიტი, ბლეფარიტი, თვალის წნევის დროს, პარიდონტოზი, გულის ასთმა, ათეროსკლეროზი, გულის იშემიური დაავადებანი, მიკროკარდიის დისტროფია, ჰიპერტონია, ავიტამინოზი, გასტრიტი, შეკრულობა და ფაღარათი, ენტერიტი, კოლიტი, ღვიძლის ანთება და მისი ცეროზი, ნაღვლის ბუშტის კენჭები, კუჭისა და მისი თორმეტგოჯა ნაწლავის წყლული, ბუასილი, ზედმეტი სიგამხდრე ან სიმსუქნე, შაქრიანი დიაბეტი, ორსულობა, დეპრესიები, ნერვასთენია და ისტერია, შიზოფრენია, ეპილეფსია, ქორეა, ალკოჰოლიზმი, ჰიპერტონია, რადიკულიტი, რევმატიზმი, სინუსიტი, ლარინგიტი, ბრონქიტი, თმის ცვენა, დერმატიტი, ეგზემა, ფსორიაზი, ნეიროდერმიტი, დამწვრობა, ჭრილობა, სტომატიტი და სხვა.

                                                  ფუტკრის რძის მიღემის  პროფილაქტიკური დოზის შესახებ:
    იგი მიიღება უზმოზე ჭამამდე 30 წთ ადრე.   ენის ქვეშ მოთავსებით, როგორც საწუწნი პროფილაქტიკური საშუალებები (მაგ: ვალიდოლი) უნდა გავაჩეროთ 5-10 წთ. რათა მოხდეს მისი შეწოვა ლორწოვანი გარსის მეშვეობით.  20-25 წთ. შემდეგ იგი უკვე სისხლში ფიქსირდება.
პროფილაქტიკის მიზნით ფუტკრის რძე მიიღება 4-6 კვირიანი კურსებით. შემდეგ კეთდება ერთკვირიანი შესვენება. წლის განმავლობაში სასურველია გავიმეოროთ 3-4 კურსი, განსაკუთრებით ეფექტურია გაციების მაღალი ალბათობის შემთხვევაში.
   ნატურალური ფუტკრის რძის პროფილაქტიკური დღიური ნორმა ზრდასრულთათვის 0,25-0,5 გრამია, ხოლო 16 წლამდე მოზრდილებისათვის 0,1-0,15 გრ. ან 0,25 მილიგრამი ყოველ კილოგრამ ცოცხალ წონაზე. შაქრიანი დიაბეტის დროს _ 0,25 გრ. ფუტკრის რძე ჭამამდე 30 წთ. ადრე 2-ჯერ დღეში, ენის ქვეშ, 6 თვის განმავლობაში.
უშვილობის დროს _ 0,25-0,5 გრ. ნატურალური ფუტკრის რძე ჭამამდე 30 წთ. ადრე 2-ჯერ დღეში 2 თვის განმავლობაში, ორკვირიანი შესვენების შემდეგ კურსი მეორდება.
   ევროპასა და იაპონიაში ნატურალური ფუტკრის რძის დღიურ პროფილაქტიკურ დოზად მიღებულია 0,5 გრ 2-ჯერ დღეში.

                                                                     შენახვის პირობები და უკუჩვენება
    მტკიცდება რომ რძე უნდა მივიღოთ ნატურალური სახით, ამჟამად გამომშრალი რძის ფხვნილის ან ტაბლეტის სახით დამზადება უარყოფილია. იგი ადვილად ფუჭებადი პროდუქტია, მას ინახავენ მაცივარში 2-6°c-მდე. ჰერმეტულად თავდახურულ მცირე ზომის მინის ჭურჭელში  ან ერთჯერად შპრიცში.

დ ა ი მ ა ხ ს ო ვ რ ე თ !     არ შეიძლება ფუტკრის რძის გამოყენება მწვავე ინფექციის, თირკმელზედა ჯირკვლების დაზიანების, ალერგიისა და ადისონის სნეულების შემთხვევაში.

    ფუტკრის რძე შეიძინეთ მხოლოდ იმ მეფუტკრეებთან , რომლებიც იცავენ მისი აღების და შენახვის შესაბამის ტექნოლოგიებს.
